
Mr. sc. Naim MUSLIU

GJILANI ME RRETHINE N KRYENGRITJEN E
KOSOVES TE VITIT 1910

Kazaja e Gjilanit né viugun e pérgatitjeve pér
Kryengritjen e vitit 1910

Viti 1909 e la né njé gjendje t€ véshtiré dhe té réndé
kazané e Gjilanit. Po me kété gjendje po hynte edhe né vitin
1910, por tani duke marré pérmasa edhe mé té gjera, si¢ ishin:
lufta pér vendosjen e alfabetit turko-arab né pérdorim té atyj latin
né gjuhén shqipe. gjendja e véshtiré dhe e armigésuar kundrejt
fushatés sé egér té Xhavit Pashés ndaj popullatés sé pafajshme
shqiptare, pastaj edhe reaksioni xhonturk pér mbylljen e
shkollave shqipe gé né vitin 1910.

Krahas organizimit pér mbrojtjen e shkollés shqipe filloi
edhe organizimi 1 kryengritjes sé armatosur ku morén pjesé
té gjithé personalitet e Lévizjes Kombétare, t€ cilét pas njé
periudhe dy vjegare nga rishpallja e Kushtetutés nuk pané asnjé
pérmbushje té kérkesave té tyre madje edhe elementare'.

I AK. ®. JACCHIIL k.12. HU3BewTa) cpOCKOr reHepanHOr KOH3y/la W3
Conyna. 6p. 324, 13 (29). 4. 1910, MU 1. Beorpan.

Vendimi pér kryengritjen e pérgjithshme ishte marré né
dhjetor & vitit 1909, né mbledhjen g€ u mbajt afér Shkupit ku
morén pjesé edhe prijésit e Lévizjes Kombétare té Shqipérisé
Veriore si Isa Boletini, Bajram Curri e Hasan Hysen Budakova
¢ né€ veganti t&€ kazasé sé Gjilanit me prijésin e tij t&€ Lévizjes
Idriz Seferin dhe duke bashképunuar me deputetét atdhetaré
shqiptaré né parlament osman. Né kéte mbledhje ishte vendosur
t¢ kundérshtoheshin taksat e reja té geverisé sé Stambollit dhe si
kérkesé kryesore programatike 'nga ky kuvend doli qé Shqipéria
t¢ jeté autonome dhe t& krijoj njé ushtri kombétare shqiptare’.

Me aktivitete filloi t& fugizohej veprimtaria e komiteteve.
ku né Ferizaj vepronte nga viti 1909 dhe mé voné edhe népér
gytete tjera duke pérfshiré edhe Gjilanin, me té cilén synohe;j
q€ kryengritjes t'i jepej karakter kombétar, qé pérmes késaj
lufte t& arrihen objektivat ¢ programit t&¢ Lévizjes Kombétare,
e cila kishte krijuar Komitetin Qendror & Kryengritjes dhe njé
program me 10 pika, ku ishte kérkuar autonomia e Shqipérisé.’
Pér t& arritur két€ qéllim krerét e Lévizjes projektuan mbajtjen
e nj€ kuvendi t€ madh né Ferizaj, né t& cilin do t&¢ merrnin pjesé
pérfagésuesit e t& gjitha viseve shqiptare, njé projekt i tillé nuk
1€vizi drejt realizimit té tij*.

Sipas informatave qé kishin qeveritarét osmane té
Vilajetit t&€ Kosovés, pérfagésuesit e Lévizjes Kombétare né fund

2 AIH, Vj-20-19-1100, Raporti i konsullit austro-hungarez nga Selaniku. N.
126, dt. 21 maj 1910, dérguar Ministrisé sé¢ Punéve té Jashtme né Vjené.

3 AQSH 1 RSH, F. 143, D. 930, f.1, Shkaku i kryengritjes, viti 1910; Shaban
Hashani, Ferizaj dhe rrethina 1873 — 1941 (Véshtruar nga piképamja histo-
rike), Ferizaj, 1998, f. 150; Aliriza Selmani, Gjilani me rrethiné 1908 -1912,
Prishting, 1998, f. 112, (N€& tekstin e métejmé: A, Selmani, vep. cit.,).

4 AJ, k. 23, 125-133; raporti i Dimitrijevigit nga Shkupi, PP, nr. 944, 29. 4.
1910; Ramiz Abdyli, Lévizja Kombétare Shqiptare 1908-1910, Libri 1, Insti-
tuti i Historisé, Prishting, 2004, f. 311, 312, (Né& tekstin e métejmé: R. Abdyli,
vep. cit.,); Zekria Cana, Lévizja Kombétare Shqiptare né Kosové 1908 — 1912,
Rilindja, Prishting, 1979, f. 100 (N& tekstin e métejmé: Z. Cana, vep. cit.,).

té marsit e né fillim té prillit filluan pérpjekjet pér organizimin dhe
masivizimin e luftés sé armatosur duke u tubuar né njé kuvend té
madh né Ferizaj. Sipas autoriteteve osmane ky program kishte
pérkrahje qé nga Presheva né veri e deri te krahina e Lumés e
mé gjeré. Por, sipas tyre né krye té organizimit té kryengritjes
ishin deputetét shqiptaré né parlamentin osman té Vilajetit té
Kosovés®.

Pérleshjet e armatosura kishin filluar né fillim té witit
1910 né Gjilan, Pejé dhe Gjakové. Valiu i Kosovés njoftonte
se ishte né dijeni té ekzistimit té ¢etave té€ armatosura edhe né
kazaté tjera té kétij vilajeti. Kryengritja e getave t€ armatosura
ishte pérhapur edhe né kazané e Gijilanit, sepse aksione té
armatosura kundér ushtrisé osmane vetém se kishin filluar dhe
pér shkak té késaj autoritetet lokale ishin té shqetésuar, sepse me
xhandarmériné qé kishin né dispozicion nuk mund ta mbante
nén kontroll Shqipériné Verilindore duke pérfshi edhe kazané e
Gjilanit .6

Gjaté muajit mars té vitit 1910 veprimtaria e armatosur
e Lévizjes Kombétare ishte shtriré pothuajse né téré Vilajetin e
Kosovés si dhe né njé pjesé té Vilajetit té Manastirit e té€ Shkodrés’.
Gjaté kéti) muaji u béné edhe pérpjekje pér masivizimin me ané
té kuvendeve e besélidhjeve tradicionale shqiptare®. Kérkesé
e tyre ishte mbrojtja e alfabetit kombétar dhe kundérshtimi
1 alfabetit arabo-osman qé e kishte futé né pérdorim geveria
osmane pér té zévendésuar até kombétar’. Pér eliminimin e
cetave u kérkua forca té kombinuara ushtarake duke sjell edhe

artileriné e réndé'".

S R. Abdyli, vep. cit., f. 311,312,

6 Poaty, f. 315.316.

7 AM. M®. 374, UiBewta) kpaneBckor konsyvna 3 [Ipuwtune, 19-02. (4-
03). 1910, MU/I. Beorpaa.

8 R. Abdyli, vep. cit., £. 317.

9 AIH. V1 20-10-1061, Raporti i konsullit austro-hungarez nga Durrési, dér-
guar ambasadorit austro-hungarez né Stumboll, nr. 9, dt. 12 mars 1910.

10 R. Abdyli. vep. cit, £.317.

Né vazhdén e kétyre organizimeve njé i tillé ishte
mbajtur edhe né kazané e Gjilanit dhe né rajonet e Karadakut nén
drejtimin e Idriz Seferit, né mars té vitit 1910". Né kété tubim
kishte marré pjesé Isa Boletini, Adem Kabashi, Bislim Hogoshti,
Sali Kupina, Ramé Pozherani, Fetah Proshi nga Kaganiku i
Vjetér, Zejné Libishta, Zenel Aga nga Ballanca, Murat Bilalli
nga Bresalci, Ismajl Bigaku, Bislim Hogoshti nga Hogoshti dhe
Latif Matoshi nga Gmica etj.'? Né kéto kuvende ishin pércaktuar
masat organizative té kryengritjes sé ardhshme'’. Ky tubim
ishte mbajtur me marréveshje té Idriz Seferit me Isa Boletinin,
Bajram Currin, Hasan Hysen Budakovén, Sylejman Batushén
dhe Shaban Binakun etj.'*

NEé tubimin e mbajtur n€ Gjilan ishin marré disa vendime,
njéri prej tyre ishte pérgatitja e shpejté e kryengritjes. Aty,
krerét u obliguan qé té shkojné népér fshatrat e kazasé dhe t’i
njoftojné prijésit e kétyre fshatrave dhe ata prijés té pérgatisin
masat fshatare pér fillimin e kryengritjes. Gjithashtu, u shtrua si
detyré q€ né kété kryengritje t€ pérfshihet masa e gjeré fshatare
dhe té pajisen me armé té€ ¢farédo lloji pér shkak té¢ mungesés
sé tyre. Detyré tjetér ishte edhe formimi i formacioneve té
para vullnetare, né ményré qé né kushtrimin e paré té€ jené té
gatshém pér aksion. Aty ishte analizuar edhe puna e xhonturqve,

11 Akademia e shkencave té Shqipérisé, Instituti i Historis€, Historia e Po-
pullit Shgiptar Il (Rilindja Kombétare vitet 30 — té shek. XIX - 1912),Toena,
Tirané, 2002, f. 427 (H. e Popullit Shqiptar 11....); R. Abdyli, vep. cit., f. 317,
A. Selmani, vep cit., f. 111; Z. Cana, vep. cit., . 100; Shukri Rrahimi, Vilajeti
i Kosoveés, Enti i teksteve dhe mjeteve mésimore, Prishting, 1969, f. 142.

12 S. Sadullah Brestovci, Lévizja Kombétare né Kazané e Gjilanit, Islam
Pira 1866 — 1931, Prishting, 2008, Instituti Albanologjik i Prishtinés, f. 73 (S.
Brestovci, vep.cit.,); Adem Murati, Sali Kupina bashkéluftétar i Idriz Seferit,
punim né kuadér té veprés Jeta dhe Vepra e Idriz Seferit, Instituti i Historisé,
Prishting, 2003, f. 88. (N& tekstin e métejmé: A. Murati, vep. cit.,); Hysen
Latifi, Latif Sérmoxha, Hogoshti (Monografi), Prishting, 2002, f. 21..

13 R. Abdyli, vep. cit., £. 317.

14 A. Murati, vep. cit., f. 88.

ku erdhén né pérfundim se ishte e koté pritja pér realizimin e
premtimeve té dhéna, por pérkundrazi ata ishin té priré qé sa mé
paré ta asgjésojné Lévizjen Kombétare. Vendim tjetér ishte se
kryengritésit nuk do t€ lejojné gé té€ digjen fshatrat shqiptare si¢
kishte ndodh gjaté ekspeditave té¢ Xhavit Pashés. Ndérkaq, morén
vendim qé té shkonin né kazané e Preshevés dhe né Karadakun
e Shkupit gé té véné kontakte pér t€ bashkérenduar zhvillimet
e kryengritjes. e cila ishte né pritje té shpérthimit'®. Idriz Seferi
né kété mbledhje kishte theksuar: “Véllezér, ne sé shpejti do te
nisemi ta zémé Grykén e Kag¢anikut, té Moraveés. 1é Preshevés e
grvka té tjera té réndésishme. Atje do t'i tregojme Turqisé dhe
Evropés se na lufiojmé pér trojel tona, pér té drejtat tona, pér
liriné toné dhe jo per mbret ¢ jo pér kral. si¢ po shkruajné népér
gazeté '

Menjéheré pas kétij tubimi filluan veprimet pér realizimin
e vendimeve té kuvendit. Filluan t’1 zgjerojné kontaktet e tyre
me prijésit ¢ Lévizjes Kombétare té kazasé sé Gjilanit si Islam
Pira, Ramé Abdyli. Zeqé Pira, Murat Bresalci. i cili ishte edhe
pérfagésues 1 fshatrave Bresalc, Gadish, Ponesh, Llabjan,
Kishnapole. Marec, Vérbicé e Zhegocit, Zhegoc si dhe Sllakovc,
Adem e Mustafé Kabashi, Kajollét e Gjylekarit. Fetah Sadovina
me atdhetaré té jeré nga Sadovina'’. Né kéto rrethana té tilla.
roli 1 kazasé sé Gijilanit né organizimin e kryengritjes, pothuajse
ishte vendimtar.

Kontakte t¢ pa ndérprera kishte edhe né mes té
kryengritésve & kazasé¢ s¢ Gjilanit nén drejtimin e Idriz Seferit
st dhe €& atyre té¢ Budakovés nén drejtimin e Hasan Hysen
Budakovés e Is¢é Boletinit me luftétarét e 11)'*. Ata ishin takuar né

15 S. Brestovei. vep.cir, £.76. 77. A. Selmani, vep cir., f. 111,

16 Po aty.

17 AK., nr. 188, k. 8, 452, 1 1783, Lerér e mésuesit Zh Popovig dérguar
Dimitrijevigit né Shkup, mé 14 (27) prill 1910. S. Brestovci. vep. cit., f. 77.
18 A. Murati, vep. cir., f. 88, 89.

xhami t€ fshatit Caralevé dhe biseduan rreth kryengritjes. kété
takim e udhéhoqi Idriz Seferi.”” Aty i ndané edhe detyrat, ku
pérveg furnizimeve me ushqim dhe armé. u vendos gé Idriz Seferi
té pérgendrohet me kryengritésit e tij né té gjitha hyrjet e daljet
né Gryke té Kaganikut dhe né lindje té saj. Kurse, Isé Boletini
dhe Hasan Hysen Budakova té vendosen né terrenet malore né
peréndim t€ Grykés sé Kaganikut drejt Grykés sé Caralevés dhe
kishin vendosur se né kohén kur do té merrej Gryka e Caralevés
nga kryengritésit shqiptaré, atéheré do té lajméronin Idriz Seferin
pér ta shténé né doré Grykén e Kaganikut.?’ Gjithashtu, pér ta
masivizuar kryengritjen né prag té fillimit té saj. 28 pérfaqésuesit
e Lévizjes Kombétare t&€ kazasé sé Gjilanit shkuan né Preshevé
pér t’1 lajméruar q€ sa mé paré té pérgatiten pér kryengritjen e
armatosur.?!

Lévizja Kombétare sipas planit té saj, parashikonte gé
kryengritja té& filloj né maj t€ vitit 1910. Si duket valiu i Kosovés
kishte njohuri pér kété¢ dhe déshironte qé kryengritja té fillonte
para kohe, q€ ajo t& déshtoj q&€ né fillim. Pér kété arsye, Mas’ar
Pasha, Valiu i Kosovés vendosi disa taksa té reja pér popullsiné e
kétij vilajeti pa dijeniné e Stambollit dhe g€ binte né kundérshtim
me ligjin. K&shtu, ai i urdhéroi organet e geverisé qé t&¢ mbledhin
taksat e reja dhe t& prapambetura duke keqtrajtuar popullin
dhe até nén kércénimin e arméve??, Kulmi i shqetésimeve tek

19 Po aty; Skénder Luarasi, Isa Boletni,(jetéshkrim i shkurtér), Rilindja,
Prishting, 1972, f. 95. (né tekstin e mé tejmé: S. Luarasi, vep. cit.,); Sheremet
Krasniqi, Hasan Hysen Budakova, Rilindja, Prishting, 1997, f. 122 (N& teks-
tin e métejmé: Sh. Krasniqi, vep.cit.,).

20 AQSH, fondi “Elmaz Plava”, dosja nr. 2; A. Selmani, vep cit., f. 119.

21 AKP, nr. 596, XVII, k. 11, 812, si. 1775, Raporti i konsullit serb né Shkup
dérguar Ministrisé sé Punéve té Jashtme té Serbisé, Shkup, mé 9. 4. 1910.
22 AlH, VJ 20-8-810, Raporti i konsullit austro-hungarez nga Manastiri dér-
guar Ministrisé sé Punéve té Jashtme né Vjené, nr. 10, dt. 6 prill 1910; AIH,
Vj 20-10-1100, Raporti i konsullit austro-hungarez nga Selaniku dérguar
ambasadorit austro-hungarez né Stamboll, nr. 121, dt. 21 maj 1910;

u vu Shefki Pasha. i cili mé 3 prill filloi veprimtariné e armatosur,
ku u ndesh me forcat e armatosura afér fshatit Babin Most afér
Prishtinés. né& t€ cilén pésuan humbje*'. Kjo fitore e kryengritésve
né kazané e Prishtinés nxiti trazira té reja né Vilajetin e Kosovés
dhe n& Malésiné e Dibrés, duke pérfshiré edhe kazaté e Giilanit,
Kumanovés, Preshevés etj.*?

Pas pérleshjeve né Llap, kryengritja filloi edhe né kazané
e Gjilanit dhe té Preshevés e cila, sipas burimeve arkivore serbe
dhe t&€ burimeve tregimtare, del se kishte filluar mé 8 prill dhe
késhtu dita dités kryengritésit e kontrollonin territorin e kazasé
s¢ Gjilanit™. Edhe numri i kryengritésve gjithnjé ishte né rritje.
Késhtu, sipas mésuesit serb nga Gjilani Zhivko Popovi¢ numri
1 tyre ishte né 2000 veta.* Kurse sipas disa té dhénave né
Gjilan ishin grumbulluar rreth 3000 persona. E sipas burimeve
tregimtare, t€ veté pjesémarrésve né lufté vetém né zabelin
e Beqir Sadovinés ishin tubuar rreth 3000 veta té cilét nén
udhéheqjen e Idriz Seferit pritnin momentin e duhur pér té futur
nén kontroll Grykén e Kaganikut*.

Duke paré se kryengritja né Vilajetin e Kosovés, né
sanxhakun e Dibrés dhe né disa pjesé té Vilajetit t& Shkodrés po
merrte masa té pérgjithshme, u morén masa pér parandalimin
dhe shkatérrimin e saj. Sulltan Memhet Reshiti V, nxori iraden

11 (24). Shtator 1910.

31 AK, ®. JACCHII, k, 12, M3BewiTaj Cpnckor KpaleBCKOr KOH3yna U3
[Tpuwtune, 03 (17). 04. 1910, beorpaa; AIH, Vj 20-8-810, Raporti I-V i kon-
sullit austro-hungarez nga Mitrovica, dérguar Ministrisé sé Punéve té Jasht-
me né Vjené, dt. 6 prill 1910; AM, M®, 374, H3BeluTaj cprnckor KpaneBckor
koH3yna u3 [Ipuintune, 23-30 (5-4) 1910; R Abdyli, LKSH 1908-1910..., f.
323;

32 Po aty, f. 327.

33 AKP, nr. 505, XXVIII, k. 11,722, si. 1754, Raporti i njé té panjeri té kon-
sullit té Shkupit, dt. 27. 3. 1910, Shkup.

34 AKP, nr. 188,28, k. 8, 452, si. 1785, Zhivko Popoviqi njofton Dimitrivigin
mbi situatén né rrethinén e Gjilanit dhe né Gjilan, dt. 14. 6. 1910, Gjilan.

35 S. Brestovci, vep. cit., f. 78-80; A. Selmani, vep cit., f. 116.

Né€ njé situaté té tillé. atdhetarét nga e gjithé kazaja e
Gjilanitishin pérgatitur té luftonin me vetémohim kundér ushtrisé
osmane. ¢ cila ishte nisur pér té shuar me gjak kryengritésit.

I11. 2. Roli i kazasé sé Gjilanit né Kryengritien e vitit 1910
(Beteja e Kaganikut)

Pas marrjes s€ masave pér shuarjen e kryengritjes sé
armatosur shqiptare me ané té forcés ushtarake nga qeveria
xhonturke dhe caktimit t& Shefqet Turgut Pashés né krye té késaj
ekspedite. filluan pérgatitje pér ardhjen e tij né Shqipéri pér ta
realizuar planin e tij famékeq mbi popullin shqiptar.

Pasi pérgatitén planin e ekspedités dhe pérgatitjet tjera,
gjenerali e filloi rrugén pér né Kosové dhe mé 16 prill arriti né
Shkup né krye té 16 mijé€ ushtaréve. Nga Shkupi me tren ai shkoi
né Prishtin€ dhe u vendos né mes t& Ferizajt dhe Lipianit. Plani i
nénshtrimit t€ kryengritésve fillonte né fushén e Kosovés pastaj
vazhdonte me até t€ Dukagjinit dhe né fund duhej té nénshtrohej
Luma*'.

Pér t& filluar ekspeditén gjenerali osman mori
informacionet ¢ nevojshme nga shérbimet sekrete osmane dhe
pastaj hartoi njé plan operativ. Sipas raportit q¢ béné shérbimet
sekrete synimi i Lévizjes Kombétare Shqiptare ishte autonomia
e Shqipérisé dhe pérkufizimi 1 qarté territorial 1 saj brenda
Perandorisé. Kurse ideator i Lévizjes Kombétare ishe Ismajl
Qemajli dhe bénte pérpjekje pér organizimin e njé kuvendi té
madh né Ferizaj, né té cilén do té kérkohej njé administraté e
veganté pér Shqipériné. Pér té arritur kété qéllim, zhvillohej
veprimtari nga Presheva deri né Lumé*.

41 AIH, Vj-20-5-519, Telegram i konsullit Adamkievi nga Shkupi, nr. 41, dt.
25 prill 1910, dérguar né Ministrit Erental né Vjené.
42 R. Abdyli, vep. cit., f. 332.

Shefget Turgut Pasha nuk morri masa ushtarake né fillim.
Al, pas vendosjes sé ushtrisé sé tij né¢ sanxhakun e Prishtinés dhe
té Pejés. ftonte prijésit e Shqipérisé Verilindore té heqin doré
nga kérkesat e tyre dhe té shpérndaheshin, por né anén tjetér
shqiptarét ishin té vendosur né kérkesat e tyre dhe késhtu filluan
té organizohen né tubime ané e kénd vendit. Njé tubim 1 tillé
ishte mbajtur né prill t& vitit 1910 né fshatin Pozheran té kazasé
s¢ Gjilanit. Nga kéto tubime drejtuesit ¢ Lévizjes Kombétare
arritén t¢ bénin marréveshje pér veprime té pérbashkéta té
métejshme*’.

Konsulli serb né raportin e tij shkruante se né tubimin
¢ Pozheranit kishin marré pjesé rreth 3000 krvengrités ¢
kazave té Gjilanit. Preshevés ¢ (¢ Kumanovés. N¢ kété tubim
ishte dhéné kushtrimi gé ¢ hllo) kryengrija ¢ armatosur dhe
prisnin sinjalin pér ta sulmuar Grykén e Kaganikut. Ndérsa
ishte marr vendim ¢ ata (& cilét do ta tradhtonin kryengritjen
do té dénoheshin me konfiskim dhe shkatérrim ¢ pasurisé dhe
marrjen ¢ masave (¢ tjera. Pér kété u njoftuan edhe krvengritésit
¢ kazasé s¢ Preshevés dhe Kumanovés me njé tubim gé u mbajt
mé 18 prill 1910 dhe ju thané gé t& jend (& gatshém pér t¢ marré
n¢ doré Grykén e Kaganikut. Njé tubim yetér ishte mbajtur edhe
né Vit mé 18 prill 1910. né & cilin ishin pjesémarrés rreth 4000
shqiptar¢ dhe pos tjerash ishte vendosur ¢ ¢do shqiptaré 1 afié
pér pushké duhej ¢ dilte pér (¢ luftuar kundér ushtrisé osmane
dhe st n¢ tubimin ¢ Pozheranit ata g¢ nuk do 1€ pranonin do ¢
merren masa ndéshkimore si: shkatérrimi 1 pasurisé dhe marrja
¢ pushkés. ¢ légitunit eyy. Githashtu, vendim tjetér ishte trajtimi
korrekti serbéve. té cilét nuk do té merrnin pjesé né Krvengritjen
Shqiptare dhe ata gé do € prishin getésiné do té ndéshkohen.

43 R, Abdvli. vep. it £ 3320 Z. Cana, vep. cir.. f. 105 Sh. Rrahimi, Kn-
engritjel shqiptare. .., f. 45,

44 AM. M@ 3740 Hisewra) cpnekor KpateBCKor KoH3v:aa u3 [puwtiae, 3
(16). 4.1910.

Para se t€ fillojné veprimet ushtarake. Shefqet Turgut
Pasha iu drejtua Vilajetit t&¢ Kosovés me njé shpallje. me ané té
s€ cilés tregonte géllimin e ardhjes sé tij né Shqipéri. Sipas tij
ushtria nuk kishte ardhur pér t& derdhur gjak. por pér té dénuar
disa intrigant*® t& cilét génjenin botén dhe sillnin turbullime
e trazira. Nga kjo shpallje drejtuar shqiptaréve nuk pati asnjé
efekt, pérkundrazi morali pér té luftuar né radhét e kryengritésve
ishte shumé i larté*.

Getat kryengritése shqiptare ishin kudo né Vilajetin e
Kosovés si né kazané e Gjilanit. né Prishting, Pejé, Gjakové,
Drenic€, Llap etj., ku numri i pérgjithshém i kryengritésve
arrinte deri né 30 mijé?’.

Késhtu, filloi zbatimi i planit ndéshkimor nga ushtria
osmane. Shefqet Turgut Pasha kishte vendosur ushtriné pérgjaté
vijés hekurudhore Ferizaj-Mitrovicé dhe kété e kishte ndaré né
dy kolona. Pjesa e paré e ushtrisé do t& vepronte né lindje té
késa) hekurudhe kurse pjesa tjetér né peréndim té saj. Njé pjesé
tjetér e ushtrisé ishte vendosur né mes Ferizajt e Lipjanit, ndérsa
Gryka e Kaganikut ishte 1éné e pambrojtur?®.

Edhe prijésit e Lévizjes Kombétare organizuan
strategjin€ pér t’iu kundérvéné ekspedités sé Shefqet Turgut
Pashés, e cila ndahej né tri drejtime. Grupi paré€ i kryengritésve
do té pérgendrohet né aksin rrugor Ferizaj-Shtime, grupi 1
dyté do té dislokohet né Grykén e Kacanikut dhe pjesa tjetér e
kryengritésve shqiptaré do té operonin népér vise té ndryshme té
Kosovés®.

45 Nga Shefqet Turgut Pasha intrigant i quanin drejtuesit e Lévizjes Kom-
bétare Shqgiptare dhe kryengritésit.

46 ,Lirija”, nr. 85, Selanik, 24 prill (7 maj) 1910, Puné e Shqipérisé prapé né
Mbledhje t&é Kombit, 2; H. e Popullit Shqiptar 1I..., f. 429.

47  Tlonutuka“, 6p. 2240, beorpan, 2 (15). 4. 1910, ApnayTcka nobyHa, 1.
48 R. Abdyli, vep. cit., f. 336.

49 Po aty, f. 336, 337.

Sipas informatave qé kishte konsulli serb né Shkup.
drejtues t& kryengritjes ishin: Isa Boletini, Idriz Seferi, Shaban
Binaku, Bajram Daklani, Hasan Hysen Budakova, Ramadan
Zaskoku etj. Gjithashtu, ky konsull raporton edhe pér drejtuesit e
grupeve kryengritése ku. grupin e paré e udhéhoqén Isa Boletini,
Hasan Hysen Budakova e Sylejman Batusha etj., té cilét u
pozicionuan né Grykén e Caralevés, kurse pengimin e depértimit
té ushtrisé osmane nga Shkupi pér né Rrafshin e Kosovés iu
besua Idriz Seferit. 1 cili ishte né krye té kryengritésve té kazasé
sé Gjilanit, Preshevés dhe Kumanovés® dhe rrugén Tetové
Ferizaj do t&é mbrohej nga kryengritésit e Tetovés dhe Dibrés™'.

Mg 20 prill, Idriz Seferi me forcat e tij prej 2000 deri
3000 kryengritésve nga Morava e Poshtme dhe Gollaku, sipas
njé marréveshje u dakorduan qé Bislim Hogoshti dhe Ramadan
Busavata (Latifi), t&€ vendosen né mbrojtje té Grykés sé Kongulit.
Neé t€ njé)tén kohé, pjesa dérmuese e kryengritésve shqiptaré
nga malésia e Zhegocit, Karadaku. dhe Karadaku i Shkupit
u mblodhén pér njé takim té kreréve té kazasé sé Gjilanit né
Pozheran. Kétu morén vendim qé kryengritésit t&€ marshojné né
drejtim t€ Smirés, Sadovinés, Goshicés qé té arrijné afér Grykés
sé Kaganikut™.

Para se té arrijné né Kaganik, Idriz Seferi si komandant
kryesor e mbajti edhe njé takim né Zabelin e Beqir Sadovinés,
ku ishin marré edhe disa vendime si:

50 AK. F. JACCHIIL. K. 12, HUzpewrajcprnckor KpaneBCKOr KOH3yjla M3
Ckonba, bp. 918.20 04 (3 05) 1910, MHU/L, Beorpan; G. Gaérych, vep. cit.,
f. 270.

51 AlH, Vj 20-10-1100, Raporti i konsullit austro-hungarez nga Selaniku,
derguar umbasadorit austro-hungarez né Stamboll, nr. 121, dt. 21 maj 1910.
52 A. Murati, vep. cit,, f. 89: Sabit Uka, Aspekte nga veprimtaria e Idriz
Seferit, punim né kuadér té vepérs Jeta dhe Vepra e Idriz Seferit, Instituti i
Historisé. Prishting. 2003, f. 150, 151.

1.T¢€ sigurohen sasi té¢ mjaftueshme té materialit luftarak
dhe ushqimeve;

2.Caktimi i njésive luftarake dhe drejtimi i lévizjeve
luftarake;

3.Shpérndarja e arméve dhe municionit;

4.Caktimi i komandantéve e grupeve luftarake duke pasur
parasysh njohjen e terrenit nga ana e tyre;

5.U caktuan shenjat e njoftimit dhe sigurimit t& disiplinés
luftarake; .

6.U caktuan njésité e prapavijés dhe shtigjet pér térhegje
eventuale®:;

Me propozimin e Idriz Seferit dhe pélqimit t&
pjes€émarrésve né takim si komandat me pérvojé* té njésive
ishin zgjedhur Ramé Abdyli, Adem Kabashi, Sali Kupina. Feta
Proshi, Mustafé Xhema dhe Shabi Kajolli*.

Gjithashtu u hartua edhe plani i vendosjes sé njésive
kryengritése né Grykeé t&¢ Kaganikut. Késhtu, te tuneli i paré né
jug t& Kaganikut, n€ t& dy anét e urés mbi lumin Lepenc dhe
né Shpatet e Gurit t¢ Shpuar u vendosén njésité kryengritése té
komanduara nga Fetah Proshi, Sali Kupina dhe Adem Kabashi
né krye t€ 1000 luftétaréve dhe nga kéto njési u zgjodh njé grup
pér pengimin dhe ndaljen e trenit.

Me 22 prill ushtria osmane shkoi né drejtim t& Caralevés
pér ta zhbllokuar rrugén Ferizaj-Prizren me njé forcé€ prej 9 topa
fushoré, 8 topa maloré dhe 8 pushkémitralozé dhe t& pajisur
me njé automobil lufte. Kryengritésit ia zuné pritén ndérmjet
Shtimes € Godancit dhe e sulmuan, pastaj né hyrje t&€ Grykés sé
Caralevés u sulmua nga 5000 kryengrités té cilét e detyruan té
kthehet mbrapa®’.

53 A. Murati, vep. cit., . 89, 90.

54 S. Luarasi, vep. cit., f. 96.

55 A. Murati, vep. cit., f. 90.

56 Po aty.

57 “I[lonutuka”, Beorpan, 6p. 2243, 15 (28). 4. 1910, bop6a Ha Kocoso

T€ nesérmen. mé 24 prill 1910, ora 7 e 30. krvengritésit
ndaluan trenin e udhétaréve Shkup-Mitrovicé te Guri i Shpuar,
ku né mesin e tyre qé e ndalén trenin ishte Sefedin Aliu nga
Kishnapolja. Vesel Emini e Isuf Hajdari nga Térpeza® si dhe
Rexhep Caushi nga Kabashi®, t¢ cilét carmatosén ushtaré dhe
oficeré, prej 40-50 sish qé gjendeshin né tren. Aty ishin edhe
disa vagoné me ushqim té dedikuar pér ushtriné e Shefqet
Turgut Pashés. t€ cilét ishin ndaluar nga kryengritésit pér nevoja
t¢ veta dhe e urdhéruan makinistin gé ta kthente trenin mbrapa
me udhétare®’,

Né telegramin austro-hungarez nr. Vj-20-5-522,
shkruante se kryengritésit shqiptar morén Grykén e Kaganikut
dhe e kané né doré edhe Elez Hanin. Sipas kétij raporti né
krye té€ kryengritésve ishte Idriz Seferi, ndérsa ngjarja ndodhi
mé 24 prill 1910. Né Kaganik kryengritésit e ndalén trenin dhe
drejtuesin e trenit e njoftuan qé mos té transportojné udhétarég
dhe me kérkesén e tyre t€ ndalin trenin se pérndryshe do té
shtien me armé®. Ndérsa dhjeté kryengrités e ndalén trenin dhe
1 ¢armatosén 40 ushtaré dhe disa oficeré dhe 500 vullnetaré
kryengrités e kontrolluan trenin, kurse né kodrinat pérreth
géndronin rreth 5000 kryengrités, ku pjesa dérmuese ishin nga
kazaja e Gjilanit. Gjithashtu, né njé raport t&¢ Mita Dimitrejoviq
i cili ishte népunés 1 konsullatés serbe né Shkup, theksohet
se t&€ premten mé 22 prill 1910, kryengritésit e Gjilanit ishin
nisur pér né Moravé dhe té shtunén mé 23 prill kishin futur nén
kontroll Grykén e Kaganikut dhe mé 24 prill e ndalén trenin qé
qarkullonte prej Mitrovicés né drejtim t€ Shkupit. Sipas kétij

63 A. Murati, vep. cit., f. 90.

64 S. Brestovci, vep. cit., {. 86.

65 AIH, Vj 20-5-521, Telegram i konsullit austro-hungarez né Shkup, dér-
guar Ministrisé sé Punéve té Jashtme né Vjené, dt. 24 prill 1910; A. Selmani,
vep cit., f. 124, 125.

66 AIH, Vj-20-5-522, Telegram i konsullit Adamkievi nga Shkupi, nr. 41,
dt. 25 prill 1910, dérguar né Ministrit Erental né Vjené; AIH, A-IV-50, f. 4.

menguri dhe se kjo fitore i detyroi shumé vézhgues e gazetaré
t€ supozojné se né mesin e kryengritésve ka edhe késhilltar
ushtarak austro-hungarez, por sipas kétij konsulli kjo tezé hidhet
poshté, sidomos té vrojtuesve e gazetaréve serb, sepse shqiptarét
edhe né kryengritjet e méparshme ishin shquar si strateg lufte’.

Pasi u kthye treni né Shkup ishte dhéné alarmi né
kryeqytetin e Vilajetit t¢ Kosovés se kryvengritja shqiptare ishte
shumé serioze dhe po e kércénonte genien e Perandorisé né
Ballkan. Qyteti i Shkupit ishte-pushtuar nga paniku, ku pérveg
lajmeve nga gazetarét e ndodhur né tren tjera informacione nuk
shkonin andej™. Nga frika se kryengritésit gjilanas po vérsulshin
drejt Shkupit si qendér e vilajetit, autoritet osmane pérforcuan
pozitat strategjike t& kétij qyteti duke u vendosur jashté
Shkupit né drejtim té Kacanikut dhe né té njéjtén kohé kérkuan
pérforcime nga Selaniku”. Pér kété njoftonte edhe korrespodenti
1 t¢& pérditshmes serbe “Politika” té Beogradit se rrallé heré
ky qytet dhe né veganti komiteti “Bashkim e Pérparim” ishte
gjendur né njé shqetésim kaq té madh si késaj radhe. Drejtuesit
e kétij komiteti mendonin se nga kryengritésit shqiptaré do té
kené déme té pazévendésueshme’.

Pér pushtimin e Grykés sé Kaganikut geveria osmane
morri masa, ku filluan t€ dérgohen forca té€ shumta té ushtrisé€ né
drejtim t& Shqipérisé. Nga Azia e Vogél u sollén forcat speciale
“Denisli”, skuadra e kalorésisé sé Velesit si dhe erdhén edhe
forca ushtarake nga Selaniku”.

71 AIH, Vj 20-8-862, Telegrami i konsullit austro-hungarez nga Mitrovica,
dérguar Ministrisé sé Punéve té Jashtme né Vjené, nr. 11, dt. 26 prill 1910;
AlIH, Vj 20 200-2010, Raporti i konsullit austro-hungarez né Selanik, dér-
guar Ministrit té Punéve té Jashtme né Vjené, N. 233, dt. 28 gershor 1910.
72 ,Bapaap", 6p. 25, Ca nobyweHuunma, 15 (28). 4. 1910, Cxomnje.

73 A. Selmani, vep cit., f. 128; R. Abdyli, vep. cit., f. 341.

74 Tonutuka, Bp. 2251, Bop6a ¢ ApHayTima, 2, 25.4 (8. 5). 1910, beorpan.
75 Po aty; “Shqypeja e Shqypenis”, nr. 22, 1 maj 1910.

pérleshje t€ armatosur me kryengritésit e késaj zone té udhéhequr
nga Bislim Hogoshti e Ramadan Busavata. pér njé kohé ushtria
osmane nuk arrinte t¢ depértonte drejt Kaganikut pérmes késaj
rruge dhe pér kété u shqetésua Ministri i Luftés Mahmut Shefqet
Pasha dhe Shefqet Turgut Pasha komandanti i ekspedités. Pér
kété Valiu i Kosovés kérkoi njé taborr ushtarésh nga Selaniku pér
t'iu ardhur né ndihmé ushtrisé osmane pérballé kryengritésve té
késaj zone®.

Sipas gazetés sé Stambellit “Sabah™, ushtria osmane iu
kishte dhéné ultimatum forcave shqiptare qé té shpémdahen
deri né€ mesditén e 28 prillit 1910%, por kété kryengritésit nuk
e pranuan dhe filloi marshimi drejt Grykés sé Kaganikut nga
veriu, lindja dhe jugperéndimi .*?

Ushtria osmane kishte pérgatitur edhe planin operativ, ku
forcat ushtarake qé do ta sulmonin nga veriu kété piké strategjike
u ndané né tri pjesé: pjesa e paré e ushtrisé osmane do té kalonin
népér Moravén Peréndimore né vijén Pozheran-Bingé-Korbilig-
Elez Han, t€ drejtuar nga Osman Pasha dhe té pajisur me 8
batalione. 2 bateri topash dhe 4 mitraloz. Detyra e késaj kolone
ishte goditja e anés sé majté dhe gendrén e kryengritésve. Kolona
e anés sé djathté e komanduar nga Xhabir Pasha, kalonte népér
lumin Lepenc pér té dalé né drejtim t€ Raké Bob (Fshaté afér
Ferizajt), n€ kété ményré synonin t'1 dilnin kryengritésve nga ana
e djathté, kurse krahun e gendrés e udhéhoqi veté Shefqet Turgut
Pasha, i cili rrugétoi nga Ferizaj né drejtim t€ Komogllavés-
Kaganik i Vjetér-Stagové, i cili ishte i pajisur me 8 batalione, 4
bateri topash dhe 8 mitralozé. Qé¢llimi i késaj ofensive ishte t&
mbroj dy krahét e ushtrisé, por mé shumé krahun e djathté nga
sulmet e kryengritésve®”.

80 R. Abdyli, vep. cit., f. 344, 345; A. Murati, vep. cit., f. 92.

81 R. Abdyli, vep. cit., f. 345.

82 , INonurtuka“, Beorpan, Bp. 2244, 16 (29) 4. 1910, bop6a ¢ ApHayTHma, 2;
A. Selmani, vep cir., f. 130.

83 AK. F. IACCMUII, K. 12, H3BewTtaj apnckor XpajieBcKOr KOH3yna U3
Cxoruba,, bp. 869, 19. 4 (2. 5) 1910, MU]], beorpan; Z. Cana, vep. cit., f.

Ushtria osmane qé ishte nisur nga veriu i Grykés sé
Kaganikut e ¢ duhej t& depértonte nga Pozherani pér t’1 rrethuar
forcat kryengritése té késaj ane. pésoi keq sidomos né fshatrat
Makoc, Kabash e Bingé. Késhtu hogi doré pér vazhdimin e
métejshém. Beteja mé e pérgjakshme ishte zhvilluar né fshatin
Bingé té kazasé sé Gjilanit, ku ushtria osmane ishte sulmuar nga
prita. t€ cilét u detyruan t& zmbrapsen®. Nga kétu kryengritésit
morén disa topa, 500 pushké, sasi té¢ médha municioni dhe disa
kuaj™. Két¢ betejé nuk e pranoi si humbje Shefget Turgut Pasha.
por Kishte théné se dy batalione ushtarésh osman kishin luftuar
mes vete. ku tek njéri batalion ushtarét ishin té pajisur me késula
t¢ bardha dhe i kishin marr pér shqiptaré. Kurse né anén tjetér,
Osman Pasha pér tu hakmarré dhe pér ta tmerruar popullin dhe
uljen e moralit tek shqiptarét rrafshoi fshatrat Begracé. Vérban e
Runjeve’!.

Pérleshje té€ armatosura mes forcave osmane té kolonés
s€ mesme t€ udhéhequr direkt nga Shefget Turgut Pasha dhe
kryengritésve shqiptaré u zhvilluan né mbrémjen e 28 prillit
pér t&€ vazhduar edhe té nesérmen. Kjo pérleshje ishte zhvilluar
pran€ stacionit hekurudhor né Kaganikun e Vjetér. Me kéte
rast, Pashai osman urdhéroi bombardimin e disa fshatrave si
Begracén, Stagovén etj., dhe njé pjesé e tyre ishte shkatérruar,
ku né mesin e té vraréve kishte gra, pleq e fémijé®.

1., £.431; R. Abdyli, vep. cit., f. 346.

89 AlIH, Vj-20-5-524, Telegram i konsullit Adamkievi nga Shkupi, nr. 41, dt.
29 prill 1910, dérguar né Ministrit Erental né Vjenég; Aliriza Selmani shkruan
se Osman Pasha arriti né Kaganik me njé ushtri tejet t& shkatérruar, shih: A.
Selmani, vep cit., f. 132.

90 AM. M®, 374, UzBewurtaj cprckor kpaneBckor koHsyna u3 Ckomnje, 19.
4 (2.5) 1910, MU]], Beorpan; Sh. Rrahimi, Kryengritjet shqiptare..., f. 47.
91 AIH, Vj-21-123-1234, Raporti i konsullit austro-hungarez nga Shkupi, dt.
29 prill 1910, dérguar Ministrit t&€ Punéve t& Jashtme né Vjené.

92 AIH, Vj-20-5-524, Telegram i konsullit Adamkievi nga Shkupi, nr. 41,
dt. 29 prill 1910, dérguar né Ministrit Erental né Vjené; R. Abdyli, vep. cit.,
f. 346; Adem Zejnullahu, Lufta e Kaganikut né poeziné popullore shgiptare,

t€ Kacanikut™. Pérforcimet e reja menjéheré filluan goditjen
e pozicioneve té kryengritésve me artileri té réndé dhe pastaj
filloi operacioni i ushtrisé kémbésore drejt Kaganikut. Forcat
kryengritése meqenése ishin nén zjarrin e artilerisé dhe né pritje
t€ pérforcimeve té reja nga ana e 2000 kryengritésve té¢ Lumés
dhe Dibrés, t& cilét ishin vonuar”. Pér kéto shkaqe kryengritésit
u detyruan ta léshojné Grykén e Kaganikut®. Gjaté largimit ata
sulmuan ushtriné osmane te Guri i Shpuar dhe né Gjurgjedoll
prané Kacanikut ku lané té vraré nga ana osmane rreth 300
ushtaré dhe shumé té plagosur”. Kétu ishte luftuar gjithé natén
duke i shkaktuar humbje té ndjeshme ushtrisé osmane dhe pastaj
forcat kryengritése u larguan né drejtim té viseve té kazasé sé
Gjilanit dhe njé pjesé e saj kaloi né Grykén e Caralevés'®.

Né kété betejé kishin marré pjesé edhe shipashnicasit
si: Pajaziti 1 Ramés, Selimi 1 Misinit, Saqipi i Salihut, Jashari
1 Salihut, Bahtjari i Beqés, Iljazi i Rexhepit, Salihi i Abazit,
Shabani 1 Malés etj.'!

Pas lajmit t€ pérfundimit t€ luftimeve dhe ripushtimin
e Grykés sé Kaganikut nga ushtria osmane, pér vizité kétyre

zonave erdhi Ministri 1 Luftés sé Perandorisé Osmane, Mahmut
Shefqet Pasha'®.

96 AlH, Vj-20-5-524, Telegram i konsullit Adamkiev nga Shkupi, nr. 41, dt.
29 prill 1910, dérguar né Ministrit Erental né Vjené; R. Abdyli, vep. cit., f.
348, 349; P. Barlt, vep. cit., f. 117.

97 AIH, Vj 20-10-1075, Raporti i konsullit austro-hungarez nga Selaniku,
deérguar Ministrisé sé Punéve té Jashtme né Vjené, nr. 90, 29 prill 1910.

98 AlH, Vj 20-5-259, Raporti i konsullit austro-hungarez nga Shkupi, dér-
guar Ministrisé sé Punéve té Jashtme né Vjené, nr. 11, pa daté.

99 Z. Cana, vep. cit., f. 113.

100 AIH, Vj-20-5-524, Telegram i konsullit Adamkievi nga Shkupi, nr. 41,
dt. 29 prill 1910, dérguar né Ministrit Erental né Vjeng; R. Abdyli, vep. cit., .
348, 349; P. Barlt, vep. cit., f. 117; A. Selmani, vep. cit., f. 134; Sh. Krasniqi,
vep. cit., f. 131.

101 1. Dérmaku, Shogéria “Drita”..., f. 243.

102 R. Abdyli, vep. cit., f. 351.








